
Suppliment tal-Gazzetta tal-Gvern ta’ Malta, Nru. 19, 120, 6 ta’ Awwissu, 2013

Tagsima B

A.L. 243 tal-2013

ATT DWAR IT-TRATTAMENT XIERAQ TAL-ANNIMALI
(KAP. 439)

Regolamenti tal-2013 dwar Standards Minimi biex jigu operati
Stabbilimenti ta’ Akkomodazzjoni ghal Klieb u Qtates

BIS-SAHHA tas-setghat moghtija bl-artikolu 15 tal-Att dwar it-
Trattament Xieraq tal-Annimali, il-Ministru  ghall-Izvilupp
Sostenibbli, 1-Ambjent u Tibdil fil-Klima, fuq il-parir tal-Kunsill
ghat-Trattament Xieraq tal-Annimali, ghamel ir-regolamenti i

gejjin:-
1. (1) It-titolu ta” dawn ir-regolamenti huwa r-

Regolamenti tal-2013 dwar Standards Minimi biex jigu operati
Stabbilmenti ta’ Akkomodazzjoni ghal Klieb u Qtates.

(2) Dawn ir-regolamenti jistabbilixxu standards minimi ghal
stabbilimenti ta’ akkomodazzjoni ghal klieb u qtates f’Malta.

(3) Dawn ir-regolamenti ghandhom jidhlu fis-sehh fit-2 ta’
April 2014.

2.  Ghall-finijiet ta’ dawn ir-regolamenti:

"annimal" tfisser klieb u qtates domesti¢ci kemm-il darba ma
jigix imfisser xort’ohra;

"l-Att" tfisser 1-Att dwar it-Trattament Xieraq tal-Annimali;

"id-Direttur" tfisser id-Direttur tas-Servizzi Veterinarji u
tinkludi, sal-limitu tal-funzjonijiet moghtija, lil kull uffi¢jal pubbliku
awtorizzat mid-Direttur ghaldagshekk bil-miktub ghal xi wiehed mill-
ghanijiet ta’ 1-Att;

"maghlaq" tfisser spazju ristrett fejn jinzammu l-annimali;

"stabbiliment" tfisser kull fond, inkluz fond privat, fejn tkun
geghda tigi provduta akkomodazzjoni ghal annimali fuq bazi
kummer¢jali.

3. (1) Hadd ma jista’ jopera stabbiliment tal-
akkomodazzjoni tal-annimali minghajr ma jkollu licenza.

(2) Kull persuna li topera stabbiliment ta’ akkomodazzjoni
ghal annimali jew ikollha l-intenzjoni li topera stabbiliment ta’

Titolu, skop u
bidu fis-sehh.

Tifsiriet.

akkomodazzjoni ghal annimali ghandha tapplika ghal licenza ghand
id-Direttur minn ta’ lanqgas xahrejn gabel ma’ tibda l-attivita.

(3) Applikazzjonijiet ghal licenza ghandhom ikunu prezentati
billi timtela I-formola kif stabbilita fl-iSkeda A. Din l-applikazjoni
trid tigi approvata mill-kirurgu veterinarju nominat responsabli mill-
istabiliment ta’ akkomodazzjoni li jrid jiffirma u jittimbra s-sezzjoni
4 ta l-applikazzjoni li tinsab fl-iSkeda A.

4 (a) Id-Direttur ~ jista’ jaghmel spezzjoni tal-
istabbiliment biex jiddetermina jekk il-kundizzjonijiet u I-htigijiet
stipulati f’dawn ir-regolamenti jkunux qeghdin jigu mharsa.

(b) Jekk ikunu ntlahqu dawn il-kondizzjonijiet, id-
Direttur ghandu johrog licenza ghal din l-attivita, inkella d-Direttur
ghandu jistabbilixxi il-mizuri korrettivi mehtiega. Id-Direttur ghandu
fl-istess hin jissospendi jew jipprojbixxi il-bidu jew il-kontinwazzjoni
tal-istabbiliment u jirtira il-licenza.

(5) Il-licenza jew kopja taghha ghandha tkun murija
f’pozizzjoni prominenti fil-fond.

(6) Il-licenzi ghandhom jigu mgedda ta’ kull sena wara li tkun
saret spezzjoni mid-Direttur.

(7) Kull tibdil li jsir fl-istruttura tal-istabbiliment ghandu jigi
dikjarat lid-Direttur qabel ma jsir dak it-tibdil. Id-Direttur ghandu
jistabbilixxi jekk dak il-tibdil fl-istabbiliment ghandux jigi accettat
jew le. Jekk dan it-tibdil jigi accettat, l-istabbiliment ghandu jigi
provdut bil-modifikazzjonijiet kollha mehtiega ghal-licenza ezistenti
tieghu.

(8) L-ispec¢i tal-annimali li jkunu ser jigu akkomodati fl-
istabbiliment ghandhom jigu specifikati fil-licenza.

4. (1) Kull pesuna li tiechu hsieb Il-annimali ghandu
jkollha I-kwalifiki kollha rilevanti li jkunu ac¢¢ettati mid-Direttur.

(2) Il-licenzi ghandhom jinhargu biss lil persuni ta’ kondotta
tajba u lil persuni li gatt ma jkunu nstabu hatja ta’ krudelta fuq 1-
annimali taht I-Att jew ta’ xi reat iechor relatat mal-ordni pubbliku i
jkollu piena ta’ prigunerija ghal Zmien li jec¢edi s-sitt xhur.

(3) Id-Direttur m’ghandu jaccetta ebda applikazzjoni ghal
licenza minn persuni taht l-eta ta’ tmintax-il sena u ebda licenza
m’ghandha tinhareg jew tigi moghtija lil dik il-persuna.

5. (1) Ghandhom jinzammu records tal-annimali kollha Records tal-
fl-istabbiliment. L-informazzjoni li tinzamm fihom ghandha tkun ®™ima
tinkludi dan li gej:
(a) data meta jkun wasal l-annimal;
(b) isem l-annimal, xi tip ta’ sistema ta’
identifikazzjoni, bhal numru tal-microchip jew tattoo;
(©) numru ta’ licenza (pet licence);
(d) 1d-deskrizzjoni, 1-ispeci, 1-eta u s-sess tal-annimal;
(e) l-isem, indirizz, numru tat-telefon u numru tal-
karta tal-identita tas-sid jew tal-persuna li tkun ged tichu hsieb
l-annimal;
() l-isem, indirizz, numru tat-telefon u numru tal-
karta tal-identita tal-persuna li tista’ tigi kkuntatjata waqt li 1-
annimal ikun fl-akkkomodazzjoni;
(2) l-isem, indirizz, numru tat-telefon u numru tal-
karta tal-identita tal-kirurgu veterinarju tal-annimal;
(h) 1d-data ppjanata u d-data attwali tat-tluq;
(1) htigiet ta’ sahha, trattament xieraq u nutriment;
() permess biex annimal jinzamm f’maghlaq flimkien
ma’ annimali ohra;
(k) awtorizzazjoni ghal trattament veterinarju,
Q) dettalji tat-tilqgim u approvazzjoni tal-veterinarju;
(m)  permess bil-miktub mis-sid biex haddiehor ikun
jista’ jzur l-annimal fin-nuqqas tas-sid;
(n) registru tal-vizitaturi.
(2) Ir-records kollha ghandhom jinzammu ghal perjodu
minimu ta’ tliet snin u ghandhom jintwerew lid-Direttur waqt I-
ispezzjonijiet jew meta dawn jintalbu.
6. (1) L-istabbilimenti  tal-akkomodazzjoni  jistghu Kundizzjonijiet
jakkomodaw biss annimali li jkunu nghataw t-tilgim mehtieg kif biviiev .
previst fir-regolament 9(2). annimali.

(2) Fl-istabbiliment ma jistghux jigu akkomodati annimali

ohra hlief dawk specifikati fil-licenza.

(3) Fl-istabbiliment ma ghandu jithalla ebda annimal iehor li
mhux awtorizzat.

7. (1) L-annimali ghandhom f’kull hin jinzammu
f’akkomodazazjoni adatta ghall-ispe¢i taghhom fir-rigward ta’
kostruzzjoni, qjies, temperatura, dawl, ventilazzjoni u ndafa. L-
akkomodazzjoni kollha ghandha tinzamm f’kondizzjoni tajba.

(2) L-ispecifikazzjoni dettaljata obbligatorja ghal maghlaq tal-
annimali ghal akkomodazzjoni prin¢ipali u ta’ izolament huma
elenkati fl-iSkeda B ghall-qtates u fl-iSked C ghall-klieb.

(3) Kull maghlaq ghandu jigi kostruwit b’mod illi jigi evitat li
l-annimali jaharbu. Fl-istabbiliment ghandu jkun hemm disponibbli
taghmir adatt biex jinqabu annimali mahruba.

(4) Kull maghlaq ghandu jinbena b’mod li 1-annimali ma jigux
mwegga, feruti jew ivvelenati. Dawn il-maghlaq ghandhom jigu
kostruwiti minn materjal li ma jnixxix u jigi trattat adegwatament,
b’mod partikolari:

(a) l-injam kollu fuq barra ghandu jkun lixx u trattat
ghal kontra s-susa u ghandhom jintuzaw biss prodotti li ma
jkunux tossici;

(b) l-u¢uh interni 1i jintuzaw fil-bini ta’ hitan,
paviment, hitan divizorji, bibien u caccis, ghandhom ikunu
b’sahhithom, lixxi u ta’ materjal 1i ma jnixxix. M’ghandu jkun
hemm ebda trufijiet i jispongu jew horox li jistghu jikkagunaw
x1 dannu lill-annimali;

(©) il-materjal ghax-xibka ghandu jkun sikur u bla
periklu.

(5) Il-mghalaq tal-animali ghandhom ikunu mibnija b’mod li
kull kontroll fughom ikun jista’ jsir fa¢ilment. Fil-kaz ta’ mghalaq
fuq xulxin ghal qtates, il-maghlaq ta’ fuq ghandu jitqieghed b’mod li
l-paviment tal-maghlaq ta’ fuq ikun jidher sew.

(6) Il-mghalaq ghandhom ikunu jaghtu ghal fuq zoni sikuri
biex jigi evitat il-hrib tal-annimali. Fl-ogsma ta’ akkomodazzjoni
ghall-qtates, ghandu jkun hemm bibien doppji.

(7) It-taghmir i jitqieghed fil-maghlaq tal-annimali ghandu
jkunu adatt ghal dak l-ispeci.

(8) Matul il-gurnata, ghandu jigi provdut id-dawl fejn ikun
hemm l-ogsma tal-ezer¢izzju u tal-irqad sabiex il-partijiet kollha
ikunu fac¢ilment vizibbli. Sa fejn ikun ragonevolment prattikabbli, dan
ghandu jkun dawl naturali.

(9) Ghandha tigi provduta ventilazzjoni ghall-inhawi kollha
interni minghajr ma jinholoq kurrent eccessiv u lokalizzat fil-qasam
tal-irqad.

(10) Cirkwiti u taghmir tal-elettriku ghandhom ikunu mizmuma
b’mod li jevitaw li l-annimali jigu feruti jew imwegga’.

(11) Fl-istabbiliment ghandhom jigu provduti facilitajiet biex
jigu izolati annimali morda jew feruti.

(12) Sink bi provvista kostanti ta’ mishun ghandu jigi provdut
flimkien ma’ kull sink ghall-hasil tal-idejn.

8. (1) L-oghla ghadd ta’ annimali 1i jistghu jigu
akkomodati fi stabbiliment ghandu jigi determinat skont
akkomodazzjoni disponibbli u skond il-livelli stabbiliti:

(a) fl-iSkeda B ghall-akkomodazzjoni ta’ gtates; u
(b) fl-iSkeda C ghall-akkomodazzjoni ta’ klieb.

(2) Kull annimal ghandu jigi akkomodat f’maghlaq separat.
Annimali i jkunu gejjin mill-istess dar jistghu jitqeghdu fl-istess
maghlaq li jkollu daqs adegwat u bil-permess bil-miktub tas-sid tal-
annimali. F’kaz li fl-istess maghlaq ikun hemm aktar minn annimal
wiehed, ghandhom jigu provduti sodod separati ghal kull annimal.

9. (1) Ghandha tittiehed kull prekawzjoni ragonevoli biex
jigu evitati epidemiji u tixrid ta’ mard. Ebda annimal m’ghandu jigi
ammess fl-istabbiliment jekk jkun isofri minn xi marda kontagjuza
jew ikun suspettat li seta’ gie f’kuntatt ma’ xi annimal ichor 1i jkun
ged isofri minn xi marda kontagjuza, u li jkun infettat bil-parassiti.

2) (a) L-annimali li jigu akkomodati fl-istabbiliment
ghandhom ikunu gew mlaqqma skont dawn ir-regolamenti minn ta’
lanqas ghaxart tijiem gabel 1-ewwel gurnata ta’ akkomodazzjoni izda
inqas minn sena minn meta jitlaq mill-istabbiliment, jew skont I-
istruzzjonijiet moghtija mill-manifatturi.

(b) Il1-klieb ghandhom jigu mlaggma kontra r-rabbja
tal-klieb, epatite infettiva tal-klieb, leptospirosis, parvovirus tal-klieb
u mard iehor rilevanti skont il-parir tal-veterinarju.

B 2999

Densita ta’
akkomodazzjoni

Sahha.



B 3000

VERZJONI| ELETTRONIKA

(©) [1-qtates ghandhom jigu mlaggma kontra I-enterite
tal-qtates, mard respiratorju tal-qtates u mard iehor rilevanti skont il-
parir tal-veterinarju.

(3) L-annimali ghandhom ikunu ir¢evew trattament xieraq
kontra il-qurdien, l-brieghed u l-hniex u f’kaz li ma jkunux ir¢evew
dan it-trattament, ghandhom jigu trattati kontra I-qurdien I-brieghed u
l-hniex dak in-nhar li jaslu fl-istabbiliment.

(4) Annimali morda jew feruti ghandhom jir¢ievu kura adatta
u trattament minnufih. Il-persuna responsabbli ghall-annimali
ghandha tikkuntattja 1-kirurgu veterinarju meta annimal jimrad jew
iwegga.

(5) Fl-istabbiliment ta’ akkomodazzjoni ghandu jkun hemm
facilitajiet ta’ izolament ghal annimali morda jew feruti.

(6) Fl-istabbiliment ghandha tinzamm kaxxa tal-ewwel
ghajnuna ghall-annimali u stokkjata f’kull hin. Ghandu jinkiseb parir
mill-veterinarji dwar il-kontenut ta’ dik il-kaxxa.

(7) Taghmir provdut ghall-uzu tal-bniedem ghandu jkun
mahzun u mnaddaf separatament minn taghmir ghall-annimali.

(8) Kontenituri tal-ikel u l-ilma ghandhom jigu provduti u
ghandhom ikunu mnaddfa u dizinfettati wara kull ikla. Kull fdal tal-
ikel ghandu jigi mwarrab u jintrema.

(9) Hmieg u friex mahmug tal-annimali ghandhom ikunu
migbura u mahzuna ’il boghod mid-dawl dirett tax-xemx,
f’kontenituri 1li ma jnixxux u li jinghalqu sew sakemm ma jkunx
jezisti mezz ta’ rimi iehor.

(10) Hmieg u friex mahmug tal-annimali ghandhom jigu
mnehhija mill-istabbiliment minn tal-inqas darbtejn fil-gimgha.
Materjal bhal dan ghandu jigi mormi b’mod li jkun konformi mal-
ligijiet rilevanti.

(11) Ghandu jigi provdut friex adatt li jippermetti lill-annimali
ikunu komdi. Dan il-friex ghandu jkun b’mod li jista’ jigi mnaddaf u

ghandu jinzam nadif, hieles mill-parrasiti u xott.

(12) Ghandhom jinzammu r-records tal-pesticida, inkluzi d-dati
tal-applikazzjoni taghhom. L-applikazzjoni tal-pesticida ghandha
issir b’mod li ma tweggax jew ma tferix lill-annimali mizmuma fl-
istabbiliment.

10. (1) Ghandhom ikun provduti facilitajiet ghal-
preparament u l-hazna tal-ikel. Dawn ghandhom ikunu separati mill-
mghalaq tal-annimali. L-ikel tal-annimali ghandu jigi mahzun
f’kontenituri mmarkati b’tikketta u li ma jnixxux.

(2) L-annimali ghandhom jinghataw ammonti bizzejjed ta’
ikel adatt ghall-bZzonnijiet individwali. Ilma nadif ghandu jkun
disponibbli f’kull hin u jinbidel kuljum.

(3) L-ikel m’ghandux jinzamm ghal perjodu ecc¢essiv fil-
maghlaq biex jigu evitati rwejjah, grieden u insetti nocivi.

11. (1) L-annimali ghandhom ikunu spezzjonati mill-
persunal f’intervalli regolari, tal-inqas darbtejn kuljum.

(2) Ghandu jkun hemm persuna kompetenti f’kull hin sabiex
issir supervizjoni fuq l-annimali, u jigu trattati kazi ta’ emergenza

wagqt li l-annimali jkunu fl-istabbiliment:

Izda jekk il-kontroll ta’ erbgha u ghoxrin siegha ma jkunx
garantit, ghandu jkun hemm proceduri alternattivi 1i jkunu
sodisfacenti ghad-Direttur.

(3) Kull maghlaq ghandu jkun immarkat b’mod ¢ar u jkun
hemm sistema ta’ informazzjoni rilevanti, dwar l-annimal 1i jokkupa
dak il-maghlaq li tinkludi:

(a) l-isem, razza, eta u numru tal-microchip;

(b) isem is-sid u l-persuna li tista’ tigi kuntattjata;
(¢) data tal-wasla, data tat-tluq;

(d) bzonnijiet konnessi man-nutriment;

(e) kirurgu veterinarju preferut;

6)) il-kundizzjoni tas-sahha u I-htigiet ta’ kura, jekk
dan ikun rilevanti;

(2) bzonnijiet ta’ tindif specjali, jekk relevanti.

12. (1) Ghandhom ikunu maghrufin mill-persunal kollu,
pro¢eduri miktubin u prekawzjonijiet ta’ emergenza inkluzi I-
arrangamenti kollha ghall-evakwazzjoni tal-annimali.

(2) Kull entratura u post tal-hrug ghandhom ikunu hielsa minn
kull ostruzzjoni f’kull waqt.

(3) Taghmir ghat-tifi tan-nar ghandu jkun disponibbli, kif
ukoll jinghata manutenzjoni regolari minn persuna kompetenti u
jitgieghed f’post kif mehtieg minn regolamenti specifi¢i f’dan ir-
rigward.

(4) Numri ta’ emergenza ghal agenziji ta’ protezzjoni ¢ivili u
tal-veterinarji ghandhom jigu esposti f’post prominenti fl-entratura ta
l-istabbiliment, kif ukoll fiz-zona ta’ akkoljenza.



VERZJONI| ELETTRONIKA

B 3003
Skeda A
Regolament 3(3)

Applikazzjoni ghal licenza ghal Stabbiliment ta’ Akkkomodazzjoni
ghal Qtates u Klieb

Il-formola tal-applikazzjoni ghandha timtela b’mod li jinqara sew u ¢ar.

Ghandha tigi annessa kopja originali tal-pjanta tal-istabbiliment ta’
akkomodazzjoni.

L-informazzjoni f’din l-applikazzjoni hija ta’ dominju pubbliku.

L-applikazzjoni flimkien mad-dokumentazzjoni mehtiega ghandha tigi
mibghuta lil:

Id-Direttur,

Tagsima tar-Regolament tal-Agrikoltura u s-Sajd
Pjazza tal-Biccerija,

Albertown

Marsa, MRS 1123.

Dettalji dwar 1-Istabbiliment ta’ Akkomodazzjoni

Isem tal-istabbiliment ta’ akkomodazzjoni:
Indirizz:

Numru tat-telefon:
Numru ta’ referenza tal-MEPA:

Dettalji tal-Manager tal-istabbiliment ta’ akkomodazzjoni - Detentur tal-
licenza

Kunjom:
Isem:
Indirizz:

Numru tat-telefon / ¢ellulari:
Numru tal-1.D.:

Data tat-twelid:

Kwalifiki / Esperjenza:

Persunal (i) Persuna responsabbli ghat-trattament ta’ kuljum tal-annimali

Kunjom: e
LS I . s
INAITIZZ: e

Numru tat-telefon/Cellulari: = e
Numru ta’ LD.: e
Data tat-twelid: e ———————
Kwalifiki/ Esperjenza: = e

(i1) Persunal iehor
(Din il-parti ghandha timtela ghal kull membru tal-persunal)

Kunjom: e
LS .
INAITIZZ: e

Numru tat-telefon/¢ellulari: = e
Numru ta’ DL e
Data tat-twelid: e ————————
Kwalifiki/ Esperjenza: = e

Kunjom: e
LS Y.
INAITIZZ: e

Numru tat-telefon/Cellulari: = e
Numru ta’ LD.: e
Data tat-twelid: e
Kwalifiki/ Esperjenza: = e

Kirurgu veterinarju responsabbli mill-istabbiliment ta’ akkomodazzjoni

Kunjom: e
LS
INAITIZZ:
Numru tat-telefon / Cellulari: = oo
NUmMIU tal-warrant: s
Firma u Timbru tal-Veterinarju

liCenzjat: e e

5.  Annimali

Speci u ghadd ta’ annimali mahsuba i ser jigu milqugha fl-istabbiliment

Speci ta’ annimali Ghadd ta’ annimali

Facilitajiet / proceduri ta’ emergenza

Taghmir kontra n-nirien disponibbli: ...,

Deskrizzjoni ta’ proceduri ta’ €mMergenza  ........cccocceeevvieeiniieeenieeenieeeieeeae

Jiena/ahna qieghed/qeghdin hawnhekk niccertifika/w 1i bl-ahjar taghrif u hila
tieghi / taghna, id-dettalji msemmija hawn gabel huma veri.

Datat illum, ...........ovvvennnn.... ix-xaharta’ ................... , tal-20............

(Iffirmat) .oocoeeeveiieieeeee

[I-mili ta’ formola ta’ applikazzjoni ghandu jkun segwit bi spezzjoni
maghmula mid-Direttur jew minn rapprezentant awtorizzat biex jispezzjona il-
fond gabel ma tinghata xi licenza.

Skeda B
Regolamenti 7(2) u 8(1)(a)
Specifikazzjonijiet tal-Maghlaq ghal Qtates
Maghlaq - generali
(1) Kull maghlaq fl-akkomodazzjoni prin¢ipali u l-qasam ta’ izolament
ghandu jkollhom parti ghall-irqad u qasam li jmiss maghha ghall-ezer¢izzju u li

tkun esklussiva ghal dak il-maghlaq.

(2) Bejn il-mghalaq ghandu jkun hemm spazju ta’ 0.65 metri jew hajt
divizorju ta’ gholi massimu kontra I-ghatis.

(3) Il-mghalaq ghandu jkollhom gholi intern ta’ 2m minimu biex
jippermettu access lill-persunal ghat-tindif.

(4) Il-maghlaq ghandu jkun fiha kaxxa fejn ihammeg l-annimal (/itter tray)
li ghanda tigi mnaddfa kuljum. L-ghadd ta’ kaxex fejn ihammeg l-annimal u I-
frekwenza tat-tindif ghandhom ikunu jiddependu mill-ghadd ta’ qtates f’dak il-
qasam.

(5) Il-gieghan tal-maghlaq ghandhom jippermettu qlib ta’ 0.5 sa 1 ghal kull
80 1i jaghti ghal kanal baxx tad-drenagg jew kanal fond li jkun mghotti. Il-qieghan
tal-maghlaq ghandhom ikunu mibnija b’mod li jkunu jistghu jitnadfu facilment,
filwaqt li jippermettu lill-qtates jimxu sewwa u jigru minghajr ma’ jweggghu.

(6) Il-mghalaq ghandhom ikunu jinfethu fuq kuriduri sikuri jew partijiet
ohra sikuri biex il-qtates ma jkunux jistghu jaharbu mill-fond.

(7) Meta tintuza xibka tal-wajer galvanizzat biex jinbnew il-maghlaq, id-
dijametru tal-wajer m’ghandux ikun ta’ inqas minn 1.60mm, eskluz kull tip ta’
kisi, u x-xibka m’ghandhiex teccedi il-2.5¢m fuq kull naha.

(8) Kull qasam li I-qtates jistghu jidhlu fih ghandu jkun imsaqqaf b’mod
solidu.

(9) Il-mghalaq ghandhom ikunu provduti b’lasti ghas-sinn tad-dwiefer.
(10) Kull bieb ghad-dhul ghandu jkun jista’ jissakkar.
Ogsma ghall-irqad

(11) Il-qasam ghall-irqad ghandu jkun tal-inqas 0.85 metru kwadru ghal kull
qattus flimkien ma’ 0.2 metru kwadru ghal kull qattus iehor.

(12) L-gholi tal-qasam ghall-irqad ghandu jkun tal-inqas 0.91m fi

stabbilimenti ezistenti u 1.22m fi stabbilimenti li jkunu nbnew godda.

(13) Il-qasam ghall-irqad ghandu jkun fih bieb ghal-qtates (cat flap) biex
tippermetti access facli ghall-qasam fejn isir I-ezercizzju u biex tevita telf ta’ shana
f’temp kiesah. Fil-maghlaq fejn ikun hemm spazji tal-irqad fuq xulxin, ghandha
tigi provduta rampa li tkun tippermetti access facli ghall-qasam tal-ezer¢izzju.

(14) It-temperatura fl-ogsma tal-irgad m’ghandhiex tkun ta’ ingas minn 10°¢
jew ta’ aktar minn 30°¢. Ghandu jkun hemm apparat f’kull maghlaq li jaqra t-
temperatura. Jekk jigri li t-temperatura tinzel jew titla’ aktar mil-livell stabbilit,
ghandu jkun hemm mezzi biex jew isahhnu jew ikesshu I-maghlaq.

Qasam ghall-ezerc¢izzju
(15) Il-qasam ghall-ezerc¢izzju ghandu jkollu spazju tal-inqas 1.7 metru
kwadru ghal kull gattus wahdu flimkien ma’ 0.5 metru kwadru ghal kull qattus

iehor.

(16) L-ogsma ghall-ezer¢izzju m’ghandhomx jintuzaw bhala oqsma ghall-
irgad.

(17) M’ghandhomx ikunu permessi ogqsma komuni ghall-ezerc¢izzju hlief
ogsma ghall-ezercizzju f’akkomodazzjonijiet fi gruppi. Jekk dawn ikunu jezistu,

ghandhom jigu eliminati bhala prijorita immedjata mad-dhul fis-sehh ta’ dawn ir-
regolamenti.

Skeda C
Regolamenti 7(2) u 8(1)(b)
Specifikazzjonijiet tal-Maghlaq ghal Klieb
Maghlaq - generali

(1) Kull maghlaq fl-akkomodazzjoni prin¢ipali u fil-qasam ta’ izolament
ghandu jkollu tal-inqas spazju ta’ 1.9 metru kwadru ghall-irqad u minn tal-inqas
qasam ghall-ezercizzju ta’:

(a) 2.46 metru kwadru ghal klieb sa 61 ¢m gholi mill-ispalla; jew

(b) 3.34 metru kwadru ghal klieb ikbar.

(2) F’kaz 1li jkun hemm aktar minn kelb wiehed f’maghlaq, l-ispazju
minimu tal-maghlaq ghandu jkun kif ge;j:

Gholi tal-kelb Spazju minimu Tul minimu tal- Gholi
kwadrat igsar naha minimu tal-
maghlaq
<30 ¢m (1+N) x 1,0 m? 1.0m 2m
30-50 ¢ém (1+N) x 1,2 m? [2m 2m
>50 ¢m (1+N) x 1,5 m? 12m 2m

(3) Il-mghalaq ghandu jkollhom gholi minimu ta’ 2m biex I-persunal ikollu
access facli ghat-tindif tal-maghlaq. Il-maghlaq ghandhom ikunu jinfethu ghal fuq
kuriduri sikuri u partijiet sikuri ohrajn biex il-klieb ma jkunux jistghu jaharbu mill-
fond.

(4) Il-hitan divizorji bejn il-mghalaq ghandhom ikunu ta’ kostruzzjoni
solida sa gholi minimu ta’ 1.2 m.

(5) Il-qieghan tal-maghlaq ghandhom jippermettu ghal glib ta’ 0.5 sa 1 ghal
kull 80 1i jaghti ghal kanal baxx tad-drenagg jew kanal fond li jkun mghotti. II-
qieghan tal-maghlaq ghandhom jkun maghmula b’mod li jkunu jistghu jitnaddfu
facilment, filwaqt li jippermettu li l-klieb jimxu sew u jigru minghajr ma’
jweggghu.

Ogsma ghall-irqad

(6) It-temperatura fil-qasam tal-irqad m’ghandhiex tkun ta’ ingas minn
10°¢ jew aktar minn 30°¢. Ghandu jkun hemm apparat f’kull maghlaq u f’kull hin
biex jaqra t-temperatura. Jekk jigri li t-temperatura tinzel jew titla’ aktar mill-livell
stabbilit, ghandu jkun hemm mezzi biex jew isahhnu jew ikesshu 1-maghlagq.

Qasam ghall-ezer¢izzju

(7) Tl-gasam ghall-ezer¢izju ghandu jkun separat mill-qasam tal-irgad u
ghandu jkun esklussivament ghal kull maghlaq u disponibbli ghall-kelb jew klieb
f’kull hin hlief bil-lejl. Dan il-qasam m’ghandux jintuza bhala qasam ghall-irqad.

(8) Il-qasam ghall-ezerc¢izzju ghandu jkun imsaqqaff, minn tal-inqas sa
nofsu, biex il-klieb ikunu protetti bizzejjed kontra t-temp.

(9) Meta t-temp ma jkunx f’kundizzjoni tajba, il-persuna responsabbli
ghall-istabbiliment ghandha tiddeciedi jekk il-klieb jithallew jew le jigru fil-qasam
tal-ezercizzju taghhom.





